
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

শ্রেষ্ঠ কবিতা

১০৩




চাঁদ-কবি ঐ আকাশ থেকে

জ্যোৎস্না-আলোর কাব্য লেখে,—

এই নিরালায় যাচ্ছে রেখে ছন্দ চমৎকার,

শালের বনে, পাহাড় পরে

বর্ণ-বাহার ঝর্না ঝরে,

স্বর্ণ-চাঁপার ফুল যেন রে ছড়ায় পরাগ তার।

দেখ, দেখ বন্ধু তুমি—

মাতলো সকল বিজন-ভূমি,

ভাই;

এসো, এসো, ছন্দে-তানে আমরা নাচি গাই।






হল্দে-রঙা ফুল








চলতে পথে দেখতে পেলাম

হল্দে-রঙা ফুল,

পাতার আড়ে বারে বারে

দুলছে দোদুল দুল।

হল্দে পাখার পাল উড়িয়ে

হাল্কা হাওয়ায় ফুরফুরিয়ে—

আসলো উড়ে প্রজাপতি

আনন্দে মশগুল;

চলতে পথে দেখতে পেলাম

হল্দে-রঙা ফুল।



তখন সবে ভোর হয়েছে,

রাতের আঁধার নাই,

হলুদ রঙের ছোপ লেগেছে

পূব গগনে তাই।

